
Suġġett: Opinjoni dwar it-titjib tal-Qafas Finanzjarju Pluriennali 2021-2027: baġit tal-UE 
reżiljenti u adegwat għal sfidi ġodda (2022/2046(INI))

Sur President,

Għażiż Sur Van Overtveldt, 

Il-koordinaturi tal-Kumitat għall-Ambjent, is-Saħħa Pubblika u s-Sikurezza tal-Ikel (ENVI), 
fit-13 ta' Ġunju 2022, iddeċidew li l-Kumitat ENVI jipprovdi opinjoni dwar It-titjib tal-Qafas 
Finanzjarju Pluriennali 2021-2027: baġit tal-UE reżiljenti u adegwat għal sfidi ġodda 
(2022/2046(INI)) fil-forma ta' ittra. Għalhekk, kemm bħala President tal-Kumitat ENVI kif 
ukoll bħala Rapporteur għal din l-opinjoni, ippermettili nipprovdilek il-kontribut tal-
Kumitat ENVI fil-forma ta' paragrafi ta' riżoluzzjoni, li ġie adottat mill-Kumitat ENVI fil-
laqgħa tiegħu1 tat-3 ta' Ottubru 2022 u li ġentilment nitlob li l-kumitat tiegħek jikkunsidra: 

− Jissottolinja li r-reviżjoni usa' tal-QFP 2021-2027 trid iżżomm l-impenn tagħha li tikseb 
irkupru ekwu, reżiljenti, sostenibbli u soċjalment ġust għal kulħadd permezz tal-baġit 

1 Kienu preżenti għall-votazzjoni finali: Abir Al-Sahlani, Mathilde Androuët, Attila Ara-Kovács, Bartosz 
Arłukowicz, Simona Baldassarre, Marek Paweł Balt, Aurélia Beigneux, Hildegard Bentele, Sergio Berlato, 
Monika Beňová, Michael Bloss, Simona Bonafè, Biljana Borzan, Delara Burkhardt, Pascal Canfin, Sara Cerdas, 
Mohammed Chahim, Asger Christensen, Nathalie Colin-Oesterlé, Anna Deparnay-Grunenberg, Estrella Durá 
Ferrandis, Matthias Ecke, Bas Eickhout, Cyrus Engerer, Agnès Evren, Pietro Fiocchi, Heléne Fritzon, Malte 
Gallée, Andreas Glück, Catherine Griset, Anja Hazekamp, Krzysztof Hetman, Martin Hojsík, Pär Holmgren, Jan 
Huitema, Yannick Jadot, Radan Kanev, Ondřej Knotek, Petros Kokkalis, Ewa Kopacz, Joanna Kopcińska, Peter 
Liese, César Luena, Javi López, Marian-Jean Marinescu, Liudas Mažylis, Marina Mesure, Tilly Metz, Silvia 
Modig, Dolors Montserrat, Alessandra Moretti, Ville Niinistö, Ljudmila Novak, Grace O'Sullivan, João Pimenta 
Lopes, Jessica Polfjärd, Nicola Procaccini, Luisa Regimenti, Frédérique Ries, María Soraya Rodríguez Ramos, 
Silvia Sardone, Christel Schaldemose, Christine Schneider, Günther Sidl, Ivan Vilibor Sinčić, Maria Spyraki, 
Eugen Tomac, Nils Torvalds, Véronique Trillet-Lenoir, Edina Tóth, Alexandr Vondra, Mick Wallace, Pernille 
Weiss, Sarah Wiener, Michal Wiezik, Tiemo Wölken, Anna Zalewska



PE734.372v01-00 2/5 AL\1259766MT.docx

MT

tal-Unjoni 2024-2027 li jikkonkludi u, aktar tard, jimplimenta l-qafas rivedut tal-2030 
għall-miri klimatiċi, tal-enerġija u ambjentali tal-Unjoni bl-objettiv li l-UE ssir newtrali 
għall-klima sa mhux aktar tard mill-2050 u tkun ibbażata fuq il-prinċipju "la tagħmilx 
ħsara sinifikanti", skont it-tifsira tal-Artikolu 17 tar-Regolament tat-Tassonomija;

− Ifakkar fil-ħtieġa li jiġu assenjati biżżejjed riżorsi umani u finanzjarji għall-
implimentazzjoni tal-Istrateġija għall-Bijodiversità għall-2030, tal-Istrateġija mill-
Għalqa sal-Platt, tal-Pjan ta' Azzjoni dwar l-Ekonomija Ċirkolari, tal-Istrateġija dwar 
is-Sustanzi Kimiċi għas-Sostenibbiltà, tal-Pjan ta' Azzjoni ta' Tniġġis Żero, tal-
Istrateġija Farmaċewtika u tal-Pjan tal-Ewropa biex Jingħeleb il-Kanċer fil-baġit tal-
Unjoni; f'dan ir-rigward, jitlob li jiżdied l-appoġġ baġitarju għall-programm LIFE, il-
programm EU4Health, il-Fond għal Tranżizzjoni Ġusta u l-programmi l-oħra kollha li 
jappoġġaw u jipproteġu l-konservazzjoni tan-natura u jagħtu s-setgħa liċ-ċittadini 
vulnerabbli; jisħaq fuq il-ħtieġa li l-fondi eżistenti jintużaw b'mod aktar effiċjenti; 
jistieden, barra minn hekk, lill-Kummissjoni biex fir-reviżjoni tal-QFP tinkludi impenn 
sinċier biex speċifikament jiżdied il-livell tal-persunal tad-DĠ Ambjent u tad-
DĠ Azzjoni Klimatika, li jrid jikkorrispondi mal-ammont ta' xogħol li jirriżulta mill-
aġenda tal-Patt Ekoloġiku tal-UE;

− Jisħaq fuq il-ħtieġa ta' ħidma kontinwa biex jinkisbu l-miri2 tal-integrazzjoni tal-klima 
u tal-bijodiversità stabbiliti fil-Ftehim Interistituzzjonali tas-16 ta' Diċembru 2020 (il-
"Ftehim Interistituzzjonali" – FII3) u jitlob li jsiru aktar sforzi fil-baġit tal-Unjoni 2024-
2027 biex jinkisbu dawn il-livelli ta' nfiq; ifakkar fil-miri ta' nfiq relatat mal-
bijodiversità ta' 7,5 % mill-2024 u 10 % mill-2026 'il quddiem tal-QFP; jisħaq li 
għandhom isiru l-isforzi kollha biex jintlaħaq l-infiq relatat mal-bijodiversità ta' 10 % 
mill-aktar fis possibbli; jenfasizza li d-distakk finanzjarju tal-bijodiversità għall-
perjodu 2021-2030 huwa ta' madwar EUR 18,69-il biljun fis-sena4 u għandu jiġi 
rimedjat kemm jista' jkun malajr; ifakkar li l-pożizzjoni tal-5 ta' Settembru 2019 tal-
Kumitat ENVI kienet li tiġi stabbilita mira ta' 40 % għall-integrazzjoni tal-klima fil-
QFP 2021-2027; ifakkar li 37 % tal-infiq fl-ambitu tar-Regolament (UE) 2021/241 li 
jistabbilixxi Faċilità għall-Irkupru u r-Reżiljenza (il-"Faċilità għall-Irkupru u r-
Reżiljenza") għandu jikkontribwixxi għall-objettivi klimatiċi; jisħaq fuq il-ħtieġa li jiġi 
żgurat li hekk kif tiġi adottata l-Liġi dwar ir-Restawr tan-Natura, jiġi allokat 
finanzjament suffiċjenti għall-implimentazzjoni tagħha; 

- Jisħaq fuq il-ħtieġa ta' titjib u rinforzar sinifikanti tal-metodoloġiji tal-integrazzjoni tal-
klima u tal-bijodiversità (l-hekk imsejjaħ "tagging") fil-QFP 2021-2027 biex jiġi evitat 
il-greenwashing u tiġi żgurata addizzjonalità ġenwina tal-klima u tal-bijodiversità tar-
riżorsi ddedikati għall-miri ta' nfiq minimu rispettivi, f'konformità mal-proposti konkreti 
tal-Qorti Ewropea tal-Awdituri5 u tal-Parlament Ewropew6;

− Ifakkar lill-Kummissjoni fl-impenn u l-obbligu tagħha skont il-FII li tqis il-progress tal-

2 30 % tan-nefqa tal-Unjoni bħala kontribut għall-objettivi klimatiċi, u livelli ta' nfiq annwali għall-bijodiversità 
ta' mhux inqas minn 7,5 % fl-2024, li jiżdiedu għal 10 % fl-2026 u l-2027.
3 FII = Ftehim Interistituzzjonali tas-16 ta' Diċembru 2020 bejn il-Parlament Ewropew, il-Kunsill tal-Unjoni 
Ewropea u l-Kummissjoni Ewropea dwar dixxiplina baġitarja, dwar kooperazzjoni f'materji baġitarji u dwar 
ġestjoni finanzjarja tajba, kif ukoll dwar riżorsi proprji ġodda, inkluż pjan direzzjonali lejn l-introduzzjoni ta' 
riżorsi proprji ġodda (https://eur-lex.europa.eu/legal-content/MT/TXT/?uri=CELEX:32020Q1222(01)),
4 https://op.europa.eu/mt/publication-detail/-/publication/79
3eb6ec-dbd6-11ec-a534-01aa75ed71a1/language-mt/format-PDF/source-258471562 (p. 14)
5 https://www.eca.europa.eu/Lists/ECADocuments/SR22_09/SR_Climate -mainstreaming_MT.pdf 
6 https://www.europarl.europa.eu/RegData/etudes/STUD/2022/732007/IPOL_STU(2022)732007_EN.pdf

https://eur-lex.europa.eu/legal-content/MT/TXT/?uri=CELEX:32020Q1222(01)
https://op.europa.eu/mt/publication-detail/-/publication/79
https://www.eca.europa.eu/Lists/ECADocuments/SR22_09/SR_Climate-mainstreaming_MT.pdf

isforzi tal-integrazzjoni tal-klima f'nofs it-terminu u teżamina jekk il-miri jkunux 
intlaħqu jew jekk ikunux fit-triq it-tajba biex jintlaħqu; jitlob lill-Kummissjoni, f'każ li 
ma tilħaqx dawn il-miri, biex tagħmel proposti korrispondenti f'konformità mar-
rekwiżiti stabbiliti fl-Artikolu 16 tal-FII; jistenna li l-Kummissjoni tippubblika l-
metodoloġija qabel tmiem l-2022 wara li tikkonsulta mal-Parlament u mal-partijiet 
interessati rilevanti; barra minn hekk, iħeġġeġ lill-Kummissjoni tiżviluppa u tlesti 
metodoloġija ta' traċċar simili għall-infiq fuq il-bijodiversità malajr kemm jista' jkun; 

- Jistieden lill-Kummissjoni tintegra l-Artikolu 16, il-punti d-f, tal-FII fir-regolament 
rivedut dwar il-QFP b'anness speċifiku li jinkludi ishma ta' nefqiet li se jikkontribwixxu 
kemm għall-miri tal-bijodiversità kif ukoll għall-klima, għal kull programm;

- Jistieden lill-Kummissjoni biex, fir-reviżjoni, tiżgura li l-miri ta' integrazzjoni dwar in-
nefqa li tikkontribwixxi għat-twaqqif u t-treġġigħ lura tat-tnaqqis tal-bijodiversità għall-
2026 u l-2027 jintlaħqu; jisħaq fuq il-ħtieġa li tiġi żgurata l-konsistenza bejn il-
finanzjament għall-klima u l-bijodiversità u r-rispett tal-prinċipju "la tagħmilx ħsara 
sinifikanti" permezz tal-baġit kollu fis-sitt dimensjonijiet kollha;

− Jitlob lill-Kummissjoni twettaq valutazzjoni u, fejn xieraq, tippreżenta proposta 
leġiżlattiva għall-integrazzjoni tal-Fond ta' Investiment għall-Klima u l-Fond għall-
Modernizzazzjoni fil-baġit tal-Unjoni li tista' tiġi ppreżentata fil-kuntest tal-proposti 
għall-QFP li jmiss sabiex jinkisbu koerenza u effiċjenza akbar fil-ġestjoni u l-użu tal-
fondi u r-riżorsi tal-Unjoni; 

− Ifakkar li l-linja baġitarja bl-ispiża tal-irkupru ("linja NGEU") li tista' tintuża biex 
jitħallas ir-rifinanzjament tal-ispejjeż tal-imgħax u r-ripagamenti eventwali tad-djun 
tinsab fl-istess intestatura flimkien ma' programmi ta' nfiq oħra bħall-programm 
EU4Health; itenni l-pożizzjoni ċara tiegħu, kif difiża fin-negozjati tal-QFP 2021-2027, 
li l-ispejjeż tal-imgħax u r-ripagamenti tal-NGEU għandhom jingħaddu lil hinn mil-
limiti massimi tal-QFP;7

 - Ifakkar li parti mid-dħul iġġenerat mill-inklużjoni tal-bini u tat-trasport bit-triq fil-kamp 
ta' applikazzjoni tad-Direttiva 2003/87/KE għandha tintuża bħala riżorsa proprja biex 
tiffinanzja l-baġit tal-Unjoni bħala introjtu ġenerali, skont il-FII legalment vinkolanti li 
jistabbilixxi pjan direzzjonali għall-introduzzjoni ta' riżorsi proprji ġodda, li jipprovdi 
lill-baġit tal-Unjoni bil-mezzi biex jikkontribwixxi biex jiġu indirizzati l-impatti soċjali 
li jirriżultaw minn dik l-inklużjoni, sabiex it-tranżizzjoni tkun ġusta u inklużiva, u 
b'hekk ħadd ma jitħalla jibqa' lura;

− Ifakkar li allokazzjonijiet addizzjonali għandhom ikunu disponibbli soġġetti għall-
aġġustament tekniku speċifiku bbażat fuq il-varjazzjoni fil-prezz tal-karbonju previst fl-
Artikolu 4b ta'... [Ir-Regolament tal-Kunsill (UE, Euratom) 2020/20938 kif emendat] 
sabiex jiġi żgurat li l-approprjazzjonijiet disponibbli għall-Fond Soċjali għall-Klima fil-
baġit tal-Unjoni jiżdiedu f'allinjament mal-prezz tal-karbonju; ifakkar li l-applikazzjoni 
u t-tiġdid tal-aġġustament tekniku speċifiku bbażat fuq il-varjazzjoni fil-prezz tal-
karbonju għandhom jiġu kkunsidrati fil-kuntest tan-negozjati tal-QFP applikabbli;

- Ifakkar fl-importanza li jitqiesu kif xieraq it-tagħlimiet meħuda mill-pandemija tal-
COVID-19 rigward is-saħħa pubblika u s-servizzi tas-saħħa u tal-kura affordabbli u 

7 https://www.europarl.europa.eu/doceo/document/TA-9-2021-0432_MT.html 
8 Ir-Regolament tal-Kunsill (UE, Euratom) Nru 2020/2093 tas-17 ta' Diċembru 2020 li jistabbilixxi l-qafas 
finanzjarju pluriennali għas-snin mill-2021 sal-2027 (ĠU L 433I , 22.12.2020, p. 11).

https://www.europarl.europa.eu/doceo/document/TA-9-2021-0432_MT.html

aċċessibbli; itenni, f'dan ir-rigward, it-talba tiegħu biex jiżdied il-livell ta' appoġġ għall-
Unjoni Ewropea tas-Saħħa flimkien mal-Programm EU4Health, b'mod partikolari fid-
dawl tal-mandati estiżi tal-Aġenzija Ewropea għall-Mediċini (EMA), taċ-Ċentru 
Ewropew għall-Prevenzjoni u l-Kontroll tal-Mard (ECDC) u speċjalment meta jitqies li 
parti sostanzjali tal-EU4Health diġà hija impenjata għall-Awtorità għat-Tħejjija u għar-
Rispons f'Każ ta' Emerġenza tas-Saħħa (HERA); jisħaq li razez emerġenti ġodda tas-
SARS-CoV-2 huma ta' sfida għas-saħħa pubblika fl-Unjoni u għalhekk għandhom jiġu 
allokati riżorsi suffiċjenti għall-prevenzjoni, it-tħejjija u l-protezzjoni; jisħaq fuq l-
importanza ta' strateġija fit-tul, koerenti u koordinata għall-pandemiji, inklużi l-varjanti 
inkwetanti tas-SARS-CoV-2, li tipprevedi kontramiżuri kemm mediċi kif ukoll mhux 
mediċi; jisħaq li għandhom jiġu allokati biżżejjed riżorsi biex jiżdiedu l-investimenti 
fir-riċerka u l-iżvilupp fil-qasam tas-saħħa;

− Jinnota l-frontloading ta' fondi għall-Mekkaniżmu tal-Unjoni għall-Protezzjoni Ċivili; 
jenfasizza, madankollu, l-importanza li jiġi assenjat finanzjament adegwat bejn l-2024 
u l-2027, filwaqt li jiġi żgurat li l-Unjoni tkun tista' toffri risposta konġunta u effettiva 
f'każ ta' emerġenzi bħal pandemiji, nirien, għargħar u avvenimenti u ċirkostanzi oħra 
mhux previsti;

− Jitlob kapaċità addizzjonali ta' reazzjoni għall-kriżijiet fil-kuntest tal-finanzjament 
għall-klima madwar id-dinja u l-adattament fl-UE, li żżid l-ammont disponibbli għall-
istrument speċjali tar-Riżerva ta' Solidarjetà u Għajnuna ta' Emerġenza (SEAR), li 
għandha l-għan li tgħin aħjar biex jiġu indirizzati sitwazzjonijiet ta' emerġenza 
minħabba diżastri naturali kbar jew kriżijiet tas-saħħa pubblika fl-Istati Membri u fil-
pajjiżi tal-adeżjoni; ifakkar fil-ħtieġa dejjem akbar li jiġu indirizzati l-emerġenzi u l-
kriżijiet relatati mad-diżastri naturali u t-temp estrem, internament u esternament għall-
UE, u l-ispejjeż assoċjati magħha; jissottolinja l-ħtieġa li jiġu stabbiliti l-miżuri ta' 
adattament meħtieġa għall-klima li jnaqqsu wkoll l-ispejjeż u jtejbu r-responsabbiltà tal-
infiq pubbliku għaċ-ċittadini tagħna; ifakkar li l-volum tal-fondi tas-SEAR tnaqqas bin-
nofs matul ir-reviżjoni tal-QFP; ifakkar li l-marġnijiet li tħallew fil-baġit tal-UE għall-
2023 huma vojta; iħeġġeġ lill-Kummissjoni ttaffi l-pressjoni fuq is-SEAR u l-Intestatura 
6 bi proposta urġenti ta' tisħiħ tal-limitu massimu u ta' dan l-istrument speċjali fil-QFP; 

- Jisħaq li, fil-perjodu 2024-2027 tal-QFP attwali, l-Unjoni għandha tagħti aktar appoġġ 
finanzjarju għall-finanzjament internazzjonali għall-klima u l-programmi ġeografiċi 
rilevanti u l-programm tematiku Sfidi Globali tal-Istrument ta' Viċinat, ta' 
Kooperazzjoni għall-Iżvilupp u ta' Kooperazzjoni Internazzjonali9, b'mod partikolari 
billi tiżgura żieda determinata fuq bażi annwali, li għandha tikkorrispondi tal-inqas 
għal-livell ta' dħul iġġenerat mill-bejgħ taċ-ċertifikati CBAM, filwaqt li tagħmel l-
aġġustamenti meħtieġa għall-approprjazzjoni baġitarja ta' dak l-istrument permezz tal-
proċedura baġitarja annwali tal-Unjoni sal-2027 u mbagħad inkluża fil-qafas finanzjarju 
pluriennali li jmiss; 

− Ifakkar li sabiex jikkonformaw kif xieraq mal-kompiti tagħhom, l-aġenziji tal-Unjoni li 
jaqgħu taħt il-mandat tal-Kumitat għall-Ambjent, is-Saħħa Pubblika u s-Sikurezza tal-

9 Ir-Regolament (UE) 2021/947 tal-Parlament Ewropew u tal-Kunsill tad-9 ta' Ġunju 2021 li jistabbilixxi l-
Istrument ta' Viċinat, ta' Kooperazzjoni għall-Iżvilupp u ta' Kooperazzjoni Internazzjonali - Ewropa Globali, li 
jemenda u li jħassar id-Deċiżjoni Nru 466/2014/UE tal-Parlament Ewropew u tal-Kunsill u jħassar ir-
Regolament (UE) 2017/1601 tal-Parlament Ewropew u tal-Kunsill u r-Regolament tal-Kunsill (KE, Euratom) 
Nru 480/2009 (ĠU L 209, 14.6.2021, p. 1).

Ikel (EEA10, ECHA11, EMA, ECDC u EFSA12) irid ikollhom fondi u persunal adegwati; 
jisħaq li n-nuqqas ta' finanzjament xieraq għal dawn l-aġenziji u n-nuqqas ta' stabbiltà 
fl-introjtu tagħhom jista' jipperikola, fost l-oħrajn, il-kisba tal-Patt Ekoloġiku Ewropew 
jew il-ġestjoni b'suċċess tar-riskji għas-saħħa pubblika; 

- Jisħaq fuq l-importanza ta' sistema ta' riżorsi proprji li tkun kapaċi tikkontribwixxi għall-
għanijiet tal-Unjoni dwar il-klima, l-ambjent u s-saħħa; għaldaqstant, jafferma mill-ġdid 
l-appoġġ qawwi tiegħu għal riżorsi proprji ġodda, filwaqt li jappella għal sehem 
sinifikanti mill-introjtu mill-iskema għall-iskambju ta' kwoti tal-emissjonijiet, 
kontribuzzjoni għall-plastik u mekkaniżmu ta' aġġustament tal-karbonju fil-fruntieri;

- Jenfasizza l-importanza li tiġi aġġornata s-sistema ta' riżorsi proprji li tkun kapaċi 
tikkontribwixxi għall-għanijiet tal-Unjoni dwar il-klima, l-ambjent u s-saħħa; għalhekk, 
jafferma mill-ġdid l-appoġġ qawwi tiegħu għal riżorsi proprji ġodda kif previst fil-FII 
dwar il-pjan direzzjonali lejn l-introduzzjoni ta' riżorsi proprji ġodda tal-UE, filwaqt li 
jappella għal sehem sinifikanti mill-introjtu mill-iskema għall-iskambju ta' kwoti tal-
emissjonijiet, kontribuzzjoni għall-plastik u mekkaniżmu ta' aġġustament tal-karbonju 
fil-fruntiera; jappella għal riżorsi proprji addizzjonali fil-futur li jmorru lil hinn mill-
pjan direzzjonali miftiehem fil-FII; ifakkar li skont il-FII, pakkett ta' riżorsi proprji 
ġodda huwa previst li jiġi introdott sal-1 ta' Jannar 2023; jisħaq li r-riżorsi proprji 
ekoloġiċi huma mezz ta' allinjament tal-baġit tal-Unjoni mal-prijoritajiet tal-politika tal-
Unjoni, u b'hekk jipprovdu valur miżjud tal-Unjoni, u għandhom jintużaw biex 
jikkontribwixxu għall-objettivi tal-integrazzjoni tal-klima, ir-ripagament tad-djun ta' 
NextGenerationEU u r-reżiljenza tal-baġit tal-Unjoni fir-rigward tal-funzjonament 
tiegħu bħala għodda għall-investimenti u l-garanziji; jitlob li jiġu adottati malajr l-
ewwel basket ta' riżorsi proprji u t-tieni proposta ambizzjuża li tinkludi riżorsi proprji 
ekoloġiċi ġodda li kapaċi jimlew id-"distakk fl-investiment ekoloġiku" sostanzjali 
madwar l-Istati Membri tal-UE, b'mod partikolari wara li jintemm l-NGEU;

- Jenfasizza l-impatt taż-żidiet qawwija reċenti fl-inflazzjoni fuq il-prezzijiet tal-enerġija, 
l-ikel, il-prodotti mediċinali u riżorsi kritiċi oħra; jitlob li l-Kummissjoni tikkunsidra 
tagħmel valutazzjoni tal-impatt ta' dan fuq il-QFP għall-perjodu 2024-2027; jilqa' l-
proposta reċenti tal-Kummissjoni għal mekkaniżmu ta' emerġenza biex profitti 
straordinarji, akkumulati matul il-kriżi tal-enerġija, jiġu ddevjati lejn il-mitigazzjoni ta' 
sfidi relatati bħall-faqar enerġetiku.

Bgħatt ittra simili lil Jan OLBRYCHT u lil Margarida MARQUES, korapporteurs ta' dan ir-
rapport fuq inizjattiva proprja tal-Kumitat BUDG.

Dejjem tiegħek,

Pascal CANFIN

10 L-Aġenzija Ewropea għall-Ambjent.
11 L-Aġenzija Ewropea għas-Sustanzi Kimiċi. 
12 L-Awtorità Ewropea dwar is-Sigurtà fl-Ikel.

https://www.eea.europa.eu/
https://www.echa.europa.eu
https://www.efsa.europa.eu/

